
Na tur alumno di Colegio Arubano y nan 
mayor/cuidado  

 
 

 
Oranjestad, 26 di september 2024 
 
COLAUA: 2024/2025–049 
 
 
Topico: Celebracion di 65 aña di Colegio Arubano 
 
Apreciabel mayor/cuidado y alumno,  
 
E aña aki Colegio Arubano ta celebra 65 aña di existencia. Pa es motibo nos ta organisa 
diferente actividad cu e tema ‘Ban bek temp’i Colegio’, na unda musica, cultura y baile ta 
destaca. Kisas por a wak algo caba tocante esaki den media y tambe riba nos pagina web 
y nos medio social. Den e carta aki nos ta duna mas informacion di e siguiente 
actividadnan.    
 
Celebracion ecumenico 
Riba dialuna 14 di october lo tin durante e di tres y e di cuater ora di les un celebracion 
ecumenico, caminda diferente orado lo hiba palabra. Esaki lo tuma luga riba plenchi di 
scol caminda ta warda tur alumno pa 9.20. E lesnan durante e oranan aki lo cay afo. 
Banda di esaki lo tin otro actividad tambe.  
 
Dia di Locura cu Cabey 
Diabierna 18 di october lo tin Dia di Locura cu Cabey cu e tema 65 aña di Colegio 
Arubano. Riba e dia aki tur hende mag di haci algo leuk cu nan cabey percurando pa e 
colornan blauw y oro resalta. Nos ta entusiasma pa wak e creatividad di nos alumnonan y 
nos empleadonan. 
 
Celebracion pa publico pa e 65 aña di Colegio Arubano 
Diasabra 19 di october nos ta organisa un anochi di fiesta pa e pueblo di Aruba. Como 
scol, Colegio Arubano a hunga un papel importante den e bida di hopi persona y a 
contribui na e formacion di nos profesionalnan na Aruba. P’esey ta necesario tambe pa 
reflexiona riba e hubileo aki. E anochi di fiesta ta cuminsa pa 19.00. Tur hende ta 
bonbini! Esaki ta conta pa tanto nos alumnonan actual (edad 18+) y nan mayornan, 
como nos ex-colegianonan. Carchi pa e anochi aki ta na benta pa AWG 35 na e 
administracion di scol, Plaza Bookshop y via Pay.aw. Nos ta spera di por topa boso tur e 
anochi special aki. 
 
Un saludo cordial,  
Den nomber di directiva di scol, 
  
  
T.R. Croes M Ed 
Rector 

